
PERMBLEDHJE

Njé véshtrim i shpejté lidhur me trashégiminé
e epikés historike shqiptare té késaj periudhe. Je-
hona né krijimet popullore e ngjarjeve t& médha
qé kulmojné me Lidhjen e Prizrenit. Informacioni
i gjeré qé sjellin dhe karakterizimi i sfondit histo-
rik né kéto krijime. Shpérndarja gjeografike e tyre
dhe motivet thelbésore. Frymézim e lajtmotiv
kryesor i kétyre krijimeve ishin ideté e Lidhjes dhe
vendimet e saj. Atdheu e trojet shqiptare jané njé
kufi i ngulitur miré né kéngén popullore té késaj
periudhe. Tabloté dhe episodet gé fikson populli
né kujtesén e vet pérmes kétyre kéngéve jané té
gjalla, plot epizém e dramacitet. Vegori té rréfimit
né kéto kénge, spontaniteti i paraqitjes, plasticiteti
i narracionit, vizatimi realist, etj. Denoncimi qé
iu bén kénga popullore barbarive té pushtuesve
té huaj dhe lakmive té fginjéve serbo-malazezé.
Vizatimi e portretizimi i situatave dramatike dhe
karakterizimi i heronjve né to. Pasuria dhe larmia
e kétyre krijimeve né kuadrin e gjithé trashégi-
misé popullore . Kjo pasuri popullore me larminé
e vet dhe gjerésiné e motiveve, pérfytyrimet e bu-
té pavdekésisé, shprehje té fatit dhe mbijetesés sé
popullit toné.

HyYRJE

Epika historike qéikushtohet Lidhjes Shqiptare
té Prizrenit, késaj ngjarjeje fondamentale té histo-
risé soné kombétare, pérbén njé kroniké artistike
té sakrificés dhe dramés sé madhe té kombit toné
né pérpjekjen e vet pér mbijetesé. Né kéto krijime
gjejmé kushtrimin e luftés, lidhjen e besés dhe
jehonén e kuvendeve né shkallé kombétare e ra-
jonale, mobilizimin dhe heroizmin e pashembullt
té popullit pér mbrojtjen e trojeve stérgjyshore,
por edhe njé informacion té gjeré qé kapércen ¢do
lloj kufiri ndarés; politik, rajonal, perandorak etj.
Kété e tregon mé sé miri edhe gjeografia e kétyre

kéngéve qé theksohet gé né titujt e tyre: Atje né
Shkodér u ba gazepi, Né Stamboll u mblodh mexhlisi,
Hajmedet po ban Gjakova, Ku gjendet o Ergjéria, Kur
ra serpi n’ Prizren, C'u ckulé nga Manastiri, Ku bie
Lékurési...etj. Né kéto kéngé shpesh paragiten
situate dhe fakte, qé pasqyrojné me saktésiné e
kronikés personazhe e ngjarje historike, pérmen-
den traktate e forume ndérkombétare si traktati
i Shén Stefanit, Kongresi i Berlinit, etj., mbahen
géndrime e denoncohen hapur lakmité e fqinjéve
serbé, greké e malazezé, por edhe indiferenca dhe
vendimet e padrejta té Fuqive t&€ Médha.

Epika historike e késaj periudhe paraget
gjithashtu aspekte qé pérfshiijné njé dimension
té gjeré té rrethanave historike, si¢ ndodh p.sh né
ciklin e kéngéve qé pasqyrojné situatén qé para-
prin ngjarjen madhore té Lidhjes sé Prizrenit, ku
jepet kronika e kalvarit t¢ vuajtjeve, dramave dhe
hidhérimeve té¢ muhaxhiréve shqiptaré qé shpér-
ngulen me forcé nga trevat e ndryshme shqiptare,
kryesisht kosovare, né vitin 1877-78, né prag té
themelimit t& Lidhjes. Me mijéra fshataré dety-
rohen té 1éné trojet e tyre stérgjyshore e té jetojné
si endacakeé té shpérndaré népér Kosové e gjetke.
Sipas burimeve té ndryshme té kohés, por gé e
konfirmojné edhe vargjet e kéngéve, numri i tyre
arrinte né dhjetra mijé. Tabloné dramatike té késaj
situate kénga “Muhaxhirét-o medet kah po shkojné”,
e paraget me nota prekése duke theksuar njékohé-
sisht edhe solidaritetin e popullsisé pritése pér t'u
dhéné strehé kétyre njerézve té crrénjosur nga
toka mémeé: Oh, kan’ lan’tok-o bre kan” Ia’ shpi-e.../
kan” lan bukén , o né cerep me hi-, / kan’ lan” corbén,
né vegsh tuj zi-e;/ kan’ lan’sofrén, o bre, té shtrueme n’
shpi.../ Desin né bore, o bre, desin né shi,/ desin pleq,
o bre, desin t'ri,/ desin gra, o bre , desin thmi...Bukén
pa ngran’, o bre, uj’ pa pi/ kan’marr’ udhén, o bre,
pér Allbani/ oh, udhén e gat’, o bre, pér Turki (Epika,
2: 237). Shpérngulja me dhuné e shqiptaréve té
kétyre trevave u kthye né njé tragjedi té vérteté.
Shumica e tyre u shpérdan, si¢ e thoté edhe kénga,
viseve té Kosovés apo u drejtuan drejt Shqipérisé,
Anadollit, etj. Kjo ngjarje béri jehoné té madhe né
até periudhé dhe éshté e pasqyruar né njé cikél té
gjeré kénggsh té krahinave té Kosovés e té Shqi-
périsé

Lidhja e Prizrenit erdhi si njé reagim i vendo-

sur, i organizuar e pérfundimtar pér té gjitha pa-
drejtésité qé ishin ushtruar mbi trojet shqiptare
dhe u pérpoq té realizojé éndrrén e rilindasve pér
té mos u pajtuar kurré me robériné e huaj. Aty
shqiptarét, me krenari dhe guxim, shpallén pér-
para gjithé botés se ata ashtu si¢ diné ta respek-
tojné liriné e té tjeréve, diné edhe ta mbrojné me
¢do lloj sacrifice liriné dhe trojet e veta, gjuhén,
traditat, kulturén qé kané zhvilluar né sheku;.
Kuvendi Kombétar béri thirrjen pér organizimin
dhe bashkimin e té gjithé shqiptaréve né njé front
té vetém pér té siguruar té drejtat kombétare. Fja-
limi i zjarrté i Abdyl Frashérit qé u hap me fjalét:
“Qéllimi i Kuvendit éshté qé t'u presim hovin
armiqve té pashpirt, duke lidhur besén shqiptare
dhe duke u betuar gé t'i mbrojmé me gjak trojet
gé na kané léné gjyshérit dhe stérgjyshérit tané
...” (Frashéri, 1979), u bé lajtmotivi i té gjitha pér-
pjekjeve té popullit té trevave shqiptare. Ky mo-
ment dhe jehona qé shogéroi periudhén e mévon-
shme pérbén njé objekt té réndésishém pér epikén
historike shqiptare. Mund té themi se shumé nga
tekstet e kétyre kéngéve géndrojné plot dinjitet
krahas dokumenteve t&é shumta historike pér té
rindértuar até epoké té lavdishme dhe ato mo-
mente té véshtira té¢ kombit shqgiptar. Dokumen-
tet e shumta té firmosur nga banorét e trevave
té ndryshme shqiptare né mbrojtje té vendimeve
té Kuvendit té Prizrenit si ata t&¢ Shkodrés, Ulgi-
nit, Tiranés, Prishtinés, Tivarit, Gjirokastrés, etj.,
gjithashtu shprehin fuqishém indinjatén e thellé
ndaj padrejtésive té béra nga fqinjét e pérkrahur
nga “shtaté krajlité”, si¢ i quan me ironi poeti popu-
llor Fuqité e Médha. Né protestén e popullsisé sé
sanxhakut t& Prishtinés drejtuar Kongresit té Ber-
linit kundér mizorive t&é kryera mbi popullsiné
shqgiptare prej ushtrive serbe, ruse, malazeze dhe
bullgare, ndér té tjera shkruhet: “...Po ge se do té
ndodhte flijimi i kombit toné dhe ky do té béhej viktimé
e padrejtésive...ne do té vdesim me nder gjer te njeriu
i fundit, qé té mos jemi viktima té kétij nénéshtrimi...”
(Frashéri, 1979: 112) apo né Memorandumin e
Lidhjes Shqiptare té krahinave té Jugut, drejtuar
Fugqive t¢ Médha, ku protestohet kundér anek-
simit té disa krahinave né favor té Greqisé thuhet:
“Edhe sikur geveria joné té pranojé t'i léshojé Greqisé
1jé pjesé té territorit toné, si Prevezén, Artén dhe Jani-

nén, pikat strategjike dhe tregtare mé té vlefshme pér
ekzistencén toné té ardhshme, ne jemi megjithaté té
vendosur té flijohemi té gjithé né altarin e atdheut dhe
té mos i lémé Greqisé vegse njé fushé té madhe me ku-
foma, né té cilén do té rriedhé gjaku i bijve tané” (Xoxi,
1978: 1730).

Frymézimi poetik popullor, né hapésirén e
kéngés sé vet, pérfshin njé gjeografi t& pasur e
té larmishme gé shkon nga vatra e Lévizjes sé
Prizrenit; Kosova me krahinat e saj t& Gjakovés,
Prishtinés, Pejés, etj. e gjer né malésité e Duka-
gjinit, Shkodrés, Dibrés, Krujés, Gjirokastrés e
Camérisé si dhe té gjitha trevave té tjera té ba-
nuara nga shqiptarét. Atdheu éshté njé nocion
i ngulitur miré né ndérgjegjen e popullit, e si i
tillé edhe né kéngén dhe shpirtin e tij. Atmosfera
e ndezur e késaj periudhe vjen né cikle t& shumta
té kéngéve té epikés historike né ményré té hapur
e té drejtpérdrejté, ku shprehet krahas krenarisé
kombétare edhe ndjenja e vetmohimit dhe qgén-
dresés. Me njé theks té vecanté kété ndjenjé té
thellé atdhedashurie dhe krenarie e ndeshim né
kéngén gjakovare, ku poeti popullor shpérthen:
“ Lumi un, mori Shqipni,/ Té bukur nam kam di pér
ti: / Ke lidh besén pér m’u shkri,/ Mos me Ishu’ Plav’
e Gucil’/...Kem” me ardh’ kem’ me gindrue,/ Krajl’
e mbretit kem’ me i diftue,/ tokn e babés s’ kem’ me
Ishue!” (Epika 2: 265).

Né cikle té téra té epikés historike, qé frymé-
zohen nga ky moment i réndésishém, ndihet
protesta e hapur dhe denoncimi i fugishém ndaj
padrejtésive, egérsisé dhe grykésisé té forcave
shoviniste serbo-malazeze. Nuk ka ngjarje dhe
momente gé lidhen me fatin e trojeve shqiptare,
brenda dhe jashté kufijve, né hapésirat e Peran-
dorisé turke e mé gjeré né kancelarité e Fuqgive té
Meédha europiane, traktate, konferenca e kongrese,
mbretér, krajlér e diplomaté té huaj qé té mbeten
jashté fokusit té kéngés popullore. Poeti anonim,
me mjeshtéri, finesé dhe guxim skalit gjithcka
shpesh me saktésiné dhe formén e kronikés dhe
me vértetésiné e pjesémarrésit té drejtpérdrejté né
ngjarje. Aty gjejmé shumé informacion, detaje dhe
hollési por edhe pérgjithésime té arrira artistike,
karakterizime situatash e individualizime he-
ronjsh, frymé té ashpér proteste e denoncim té pa-
drejtésive, ku dallohen sidomos ciklet e kéngéve

qé i kushtohen luftés pér mbrojtjen e Hotit e
Grudés, Plavés e Gucisé apo ato pér mbrojtjen e
Ulqinit, etj. Késhtu, né kéngén “Me fok” teme mbreti
cka ka”, e cila i ngjan njé balade té gjaté epike, i
kéndohet heroizmit té treguar nga luftétarét
shgiptaré pér mbrojtjen e trojeve té pushtuara
nga nga ushtria malazeze. Kénga sjell me detaje
té hollésishme dhe me njé ton rréfimtar njé nga
momentet mé dramatike té ¢éshtjes kombétare si
dhe shpalljen e kushtrimit popullor pér t& mbroj-
tur Plavén dhe Gucing, té cilat iu dhané padrejté-
sisht Malit té Zi nga Kongresi i Berlinit. Popullsia
e kétyre krahinave, nén udhéhegjen e prijésve
popullor Kadri Bajri e Jakup Ferri, i dolén armikut
pérballg, t&é ndihmuar edhe nga krahina té tjera
shqgiptare nga e gjithé Kosova, Shkodra, etj., duke
u béré njé barrikadé e pakapércyeshme pér t& mos
e lejuar ushtriné malazese té depértojé né thellési
té tokave shqiptare. Pér luftétarét shqiptaré nuk
ka gjé mé té shtrenjté se sa toka e mémédheut té
tyre, prandaj si¢ e thoté kénga : “... tokén e babés
s‘mujm’ me e Ishue, / rob askujt nuk mujm’ me u ba,/
Né luftén pér mbrojtjen e Ulqinit, Forcat e Lidhjes
u béné njé qéndresé heroike trupave turke né nén-
tor 1880. Ata u ndihmuan edhe nga forca vullne-
tare t& ardhur nga krahina té tjera té Shqipérisé si
Dul Salihi nga Shkodra e Met Murati nga Kavaja.
Né kéngén kushtuar kétij té fundit mes té tjerash
thuhet: “Pushka e paré gé béri bam, / Met Murati né
istikam. .. / Met Murati nga Kavaja, / me njigind vjen
nga kazaja; /me fitu, o me vdek’ t'tané, / pér liri e pér va-
tan” (Epika 2: 297). Edhe pse geveritarét turq béné
gjithcka pér t'i bindur shqiptarét, si¢ ndodhi me
anétarét e degés sé Lidhjes té Shkodrés, duke pér-
dorur krahas forcés e presionit edhe premtimet,
rryshfetet, korrupsionin, etj., qé ta dorézonin pa
lufté Ulqginin, ata e hodhén poshté me pérbuzje
¢do oferté poshtéruse duke véné né dukje se ky
ishte vullneti i popullit. Ministri i Luftés u de-
tyrua té flasé veté né telefon me anétarét e degés
sé Lidhjes sé Shkodrés duke u béré premtime té
shumta. Kénga popullore e ka fiksuar edhe kété
moment: “I thot Shkodra: -Nuk nigjojm! / Té shtaté
kralet me ba urdi! / Pa krisé pushka nuk e Ishojmé!”
Rezistenca e tyre la pérshtypje té thella e té pa-
shlyeshme né opinionin e gjeré té kohés, edhe pse
shqgiptarét e humbén Ulqinin: “Shkruen gazetat ané

pér ané, /vojti xhevapi ndér shallaré: /-Krisi pushka né
istikam, / duel mileti me faqe té bardhé!”

Tabloté dhe déshmité qé vijné prej krijimeve
popullore jané té pérshkruara me origjinalitet dhe
thjeshtési.dhe té léné mbresa té thella. Népérmjet
tyre shprehet géndresa dhe stoicizmi popullor pér-
ballé egérsisé sé pushtuesve turq, serbé, malazesé,
bullgaré ,etj., si dhe intrigat e Fuqive t¢ Médha qé
i pérdorén trojet shqiptare si monedha shkémbimi
pér t& kénaqur orekset e fginjéve. Muza popu-
llore shpérthen heré me forcén e kronikés e heré
pérmes pérgjithésimeve té fugishme artistike duke
sjellé portrete heronjsh qé me aktet e tyre sublime
lartésohen plot dinjitet pérballé figurave cinike té
pushtuesve. Né kronikén e kéngéve epike kalohet
nga paraqitja e betejés s¢ pérgjakshme té luftés
trup me trup pér mbrojtjen e Ulqinit, né pérpjekjet
e organizuara nga Lidhja e Prizrenit pér té pérzéné
geveritarét turq né Prishting, Mitrovicé, etj. Poeti
popullor e paraget me nota té gjalla epike tabloné
e betejés sé Shtimljes, ku turqit lané 1800 té vrarg,
ndérsa nga shqiptarét mbetén né fushén e betejés
rreth 800 veté. Vetém rreth 3000 shqiptaré té ar-
matosur me pushké me cark u ndeshén me ush-
triné turke qé ishte shumé moderne pér kohén,
e armatosur deri né dhémbé me té gjitha llojet e
arméve gé disponoheshin né até kohé, deri edhe
bateri malore dhe topa Krup. Njé pamje madhé-
shtore vizaton poeti popullor né kéngén me titull
“NEé fush’ t’ Kosovés a lidh jezeri” duke kaluar nga
njé karakterizim i shpejté e i pérgjithshém i situ-
atés né pérgéndrimin maksimal té veprimit dhe
paraqitjen e dramés sé heroit. Hysen Zmajli endet
népér fushén e Shtimljes majé kalit né kérkim té
varrit té birit té tij té vetém, bashkéluftétarit t& Mic
Sokolit, réné né fushén e betejés kundér armiqgéve:
Zmajl Hyseni ish kan” drangue: /-Nan” e bab’, ju met’
pa mue / -Nan’ e bab’, ju met’ pa mue / nan’ e bab’
ju met’ pa djalé, / n’ fush’ té Shtimljes sot jam nalé,
/ mos ma leni gjakin pa marré. /Hysen Zmajli i hypi
atit, / ia dha malit ia dha shpatit, / me gérgue vorrin
e djalit. / -Kam desht’ djalin me e martue, / krushgit
thirr’, vadja m’ka shkue! / Zmajl Hyseni hup” e treté /
kurrkush vorrin s'ia ka gjeté!” (Epika 2: 305). Kénga
éshté konceptuar si njé dialog mes babait dhe birit
té réné né fushén e betejés. Pérmbi dhimbjen dhe
tragjediné njerézore lartésohet krenaria dhe dinji-

teti i atij qé ka kryer detyrén ndaj atdheut. Pér tri-
mat shqiptaré qé bien pér mbrojtjen e trojeve dhe
nderin e atdheut, nuk ka vdekje, pér ta vargjet e
kénggs sé mésipérme shérbejné si njé kuroré e arté
dashurie dhe pavdekésie.

Pérpjekjet e shqiptaréve pér autonomi dhe pér
mbrojtjen e trojeve stérgjyshore, té cilat u ngritén
né njé lartési té paparé né periudhén e Lidhjes, si¢
dihet, ndeshén jo vetém né njé forcim té dhunés
nga ana e Turqisé ndaj kreréve té saj, por edhe
né njé intesifikim té propagandés shoviniste té
fqinjéve pér ta diskretituar dhe injoruar até. Por
si¢ pranohet edhe nga diplomaté té huaj té késaj
kohe: “Shgipéria ...nuk géndron as jashté botés, as
jashté historisé dhe se lévizjet dhe luftérat e saj nuk
jané as kryengritje té “egrish” kundér qytetérimit, si
e paraqesin disa, as fryt i géllimeve té agjentéve té huaj
si¢ e paragesin té tjerét” (Xoxi, 1978: 128). Shqiptarét,
né té veérteté, i treguan botés se né kundérshtim
me deklaratat armiqgésore, né té cilat mohoheshin
aftésité e tyre pér té geverisur vendin, ata ishin té
gatshém jo vetém ta mbronin truallin e tyre, por
edhe gé népérmjet autonomisé ta ¢onin até drejt
rrugés sé pérparimit e progresit. Dukeqénése pér
geveriné osmane veprimtaria e Lidhjes pérbénte
njé fakt t& papranueshém, me miratimin e Sullta-
nit kundér saj u nis né fillim té prillit 1881 njé
ushtri e madhe me rreth 15 batalione me asqeré té
“zinj”, pér ta mposhtur rezistencén e organizuar
prej saj. Né kéngén “Shum’” asqer po get pamporri,”
nga njera ané jepet mizéria e trupave armike té ek-
speditave famékeqe té drejtuara nga Dervish pa-
sha qé me zjarr dhe hekur kérkon té nénéshtrojé
géndresén shqiptare si dhe urrejtja e pakénaqgésia
e popullit pér kété dhuné té paparé: “Shum’ asqer
po qget pamporri, / tan po i get ma zi se korbi! / Der-
vish pasha prej Stambolli...” N& anén tjetér ravije-
zohet heroizmi popullor, ku dallohen trima si Mic
Sokoli e Ali Ibra,etj., gé né kéto situata tragjike
té fatit té kombit dhe té jetés sé tyre, bashkojné
zemrat pérballé topave té armikut. Edhe vdekja
e tyre ésht¢ madhéshtore, éshté pavdekési qé e
kapércen vdekjen fizike: “Mic Sokoli ban me doré;
/ -Besa, shok, nuk muj me folé, / se m” ka ra do gjak
né gojé, / se m’ka ra do gjak né bark, / shtat martina i
kam né shtat” (Epika 2: 303). Heroizmi i tyre éshté
konkret dhe paraqitet né vargjet e kéngés me nota

prekeése, reale: “Mic Sokoli po bértet, / Ali Ibrén po
e thérret: / -Merr bajraget, hajde shpejt, / na rrethoi
asqgeri mbret! / Ali Ibra né vrag té zi, / po i shko gjaki pér
zinxhi...” Guximi dhe vendosmeéria e luftétaréve
shqiptaré pér t'u pérballur me taborret e ushtrisé
turke deri né péleshje trup mé trup u finalizua me
aktin heroik t& komandantit trim Mic Sokoli, qé u
hodh me gjoksin e vet mbi grykén e topit pér t'u
béré simbol i pavdeksisé dhe géndresés shqiptare.
Kénga popullore e ka gdhendur me vargje té arta
aktin e tij, duke e dhéné até pérmes njé pérfytyri-
mi té bukur artistik dhe né pérmasa sa fantastike
aq edhe reale: “Mic Sokolin e vrau reja, / E vrau reja,
e vrau moti, / E vrau Dervishi me gjyle topi. Kénga
tjetér qé na afron njé pamje realiste madhéshtore
té géndresés dhe heroizmit pérballé terrorit armik
éshté ajo me titull: “Kam dhan’ jetén pér Shqipni”,
kushtuar Sef Koshares, njerit prej udhéhegésve
té forcave té armatosura té Lidhjes, i cili u la tri
dité i varur pér t'i futur tmerrin popullit: “Sef Ko-
sharja, trim i fisit, / hije té paska maja e lisit! / - Hije
m’ ka o djelmt e mi’, / kam dhan’ jetén pér Shqipni.”
Kéto vargje t¢ kéngés popullore do té thoshim se
jané epigrafi mé i arriré e mé i denjé pér heroin.
Dervish Pasha, ky xhelat gjakatar dha urdhér qé
shqiptarét e vraré t& mos varrosen, me géllim qé
té ngjallej panik sidomos né radhét e drejtuesve té
Lidhjes. Té flijohesh pér atdheun éshté ideali mé
i larté, mé i bukur e mé sublim.i jetés, ndaj edhe
muza popullore njé vdekje té tillé e ciléson té hij-
shme, edhe pse tragjike.

Epika historike sjell njé informacion té boll-
shém e njé pasuri artistike edhe pér njé nga figurat
mé té shquara té prijésve popullor, trimin gjako-
var Sulejman Vokshin, qé u bé shpirti dhe zemra
e Lidhjes sé Prizrenit. Aftésia e tij e veganté si ush-
tarak e komandant i zoti pérballé njé ushtrie té ar-
matosur gjer né dhémbé, inteligjenca dhe shpirti
guximtar pérballé situatave té véshtira, jepen me
detaje, fakte e hollési né disa kéngé epike. Ven-
dosmériné dhe shpirtin e paepur té tij populli
e paraget népérmjet vargjeve: “Zo Dervishi ku a
veté? / Pesé zabité ia lashé pa jeté / Du'n’ Dervishin
me u zateté... / t'ja gesé zemrén né lediné” ku shpre-
het guximi pér t'u ndeshur e hakmarré edhe mbi
komandantin e operacinit turk. Aktet e guxim-
shme né beteja, kalimet e véshtira népér shtigjet e

ngushta malore pér té zvoggluar efektin e ushtrisé
turke, aftésia e vecanté pér t'iu fshehur né ¢do cast
veshur me tisin e legjendés. Populli ka krijuar me
mjeshtéri té vecanté njé pérfytyrim té bukur artis-
tik né lidhje me heroin. Edhe kur armiku mendon
se e ka fituar luftén dhe e ka shtypur Lidhjen, ai
me bashkeéluftétart e vet té paepur qéndrojné né
lartésité e Gjakovés, midis reve té bardha té bjesh-
kéve, t& gatshém pér t'u ndeshur me pushtuesit
gjer né vdekje: “C” po pévet Dervish Pasha: /- Zo” ku
rrin Sulejman aga? /-Né ato bjeshké, te reté e bardha. ..
/ Dervish Pasha po pévet: /-Zo" mileti ku u tret? /-Q’
atje nelt’, ku zbardhin ret’...”

Né kété pasuri té begatshme té epikés histo-
rike né dekadat e fundit té shek. XX, populli nuk
u kéndon vetém heroizmit né beteja, por edhe
zgjuarésisé dhe vizionit politik e kombétar té
udhéheqésve té Lidhjes si dhe mendimit té pér-
paruar té Rilindjes Kombétare. Madje né vargjet
e kétyre kéngéve vihet re njé sintezé artistike dhe
filozofike pér epokén, rrethanat dhe fatin tragjik
té shqiptarit, qé éshté shumé e afért me vizion-
on e rilindasve. “~ Bini, djem t'desim me neré / Se
shqiptari dy gézime ka, / njé kur le dhe n’lufté me ra”,
thuhet né vargjet e kéngés poullore. Ndérsa Jani
Vreto né kété moment té réndé té kombit shkruan:
“C'na vlen jeta nén ca mote robérie pérpara vdekjes sé
ndershme, por me liri..., nuk duhet té mendojmé qysh
té rrojmé, por qysh ta mbrojmé e té vdesim me nder”
(Xoxi, 1978: 137). Né kéngét epike té késaj periu-
dhe, jo vetém himnizohet né ményré té drejpér-
drejté ose indirekte lufta dhe pérpjekjet e Lidhjes
Shqiptare té Prizrenit dhe heroizmi pér mbrojtjen
e trojeve, por u kéndohet me dashuri e respekt
themeluesve dhe udhéhegésve té saj. Pérmenden
cilésité e larta té karakterit té tyre si p.sh “Ymer
Prizreni trim shqiptar”, apo Abdyl Frashéri udhe-
heqgési i urté i Lidhjes Shqiptare qé sipas kénggs
popullore éshté kudo i pranishém né kuvende
kombétare e ndérkombétare duke ngritur zérin e
protestés popullore ndaj padrejtésive, qé “shkrin”
gjithé pasuriné e vet, “njé barré flori” pér Shqipéri-
né dhe me guxim hyn gjer né zyrén e kancelarit
gjerman Bismark né Berlin duke i shpalosur zérin
e protestés ndaj padrejtésive né emér té gjithé
bashkéatdhetaréve té veté. Ndérsa armiqté e tro-

jeve shqiptare pushtuesit e egér e tinzaré, stigma-
tizohen e ndéshkohen me tallje, shpoti e sarka-
zém. Pérmbi ujdité e “shtaté krajlive” apo fqinjéve
té pabesé ngrihet gjithmoné si njé teh i mprehté
shpate vargu i kéngés popullore: “Kral Nikolla i
Cetinés, / t'jep xhevap gryka e martinés.”

PERFUNDIM

Mund té themi se vargjet e kéngéve epike té
késaj periudhe shprehin njé sintezé ideo-artistike
té veté epokés gé ato pasqyrojné, té rrethanave
historiko-kombétare dhe dramaticitetit qé ato bar-
tin. Ato dallohen pér karakteristika dhe tone epiko-
retorike dhe né pérgjithési i bashkon njé bosht i
vetém tematik qé lidhet me ¢éshtjen kombétare dhe
frymézohen nga ndjenja e atdhedashurisé. Gjuha e
epikés historike né pérgjithési éshté e thjeshté, por
ka njé pérpunim né njé shkallé té larté té shpre-
hjes artistike dhe né kété drejtim mund t&é themi

se ajo pérbén njé pasurim té gjuhés kombétare.
NE stilin poetik dallohet ekspresiviteti i shprehjes,
shija e holl¢ artistike, eleganca dhe ritmi i gjall¢é, ku
pérmes plasticitetit t& rréfimit, vizatimit realist té
rrethanave, karakterit t& heronjéve si dhe paraqitjes
sé aksionit té tyre, shprehet fryma e epokés.

